
KIRISH

Disscrtatsiya niavzusining asoslanishi va uning dolzarbligi. Jahon 

mamlakatJari milliy iqtisodiyotida davom etayotgan beqaror jarayonlar bank tizimi 

likvidliligining zaiflashuviga, aktiv va passiv operatsiyalar nomutanosibligiga va 

pirovard natijada, milliy iqtisodiyotlarning retsessiya holatiga tushib qolishiga olib 

kelmoqda. Mazkur holatni dunyoning ko‘plab mamlakatlarida, xususan, AQSh, 

Argentina, Braziliya, Indoneziya, Koreya, Malayziya, Turkiya, Shvetsiya, Yaponiya 

bank tizimida uchratish mumkin1. Bu holat, o‘z navbatida, bank tizimining 

likvidlilik darajasini mustahkamlash va uning iqtisodiyotini rivojlantirishdagi rolini 

qayta ko‘rib chiqish zaruriyatini yuzaga keltirmoqda.

0 ‘zbekiston Respublikasini 2017-2021 yillarda rivojlantirish bo‘yicha 

Harakatlar strategiyasida «bank nazorati bo‘yicha Bazel qo‘mitasining talablariga 

asosan, tijorat banklarining mablag‘lari etarliligi va likvidlilik darajasi ko‘rsatkichini 

qo‘Ilab-quvvatlash»2 * eng muhim vazifalardan biri sifatida belgilab berildi. 

Binobarin, tijorat banklarining likvidlilik darajasini mustahkamlash bank 

majburiyatlarini o ‘z vaqtida yo‘qotishlarsiz ta’minlash, aktivlar o4sishini 

moliyalash, aholi va xo‘jalik sub’ektlarining bank tizimiga bo‘lgan ishonchli 

instituttsional hamkori sifatida qarashlarini mustahkamlashda muhim o‘rin tutadi. 

Ayni paytda, mazkur ko‘rsatkichning zaiflashuvi mamlakat bank tizimining 

barqarorlik salohiyatiga jiddiy salbiy ta’sir ko‘rsatib, ishlab chiqarish va iqtisodiy 

o‘sishning keskin pasayib ketishi bilan bog‘liq inflyatsiya, inqiroz, ishsizlik, aholi 

turmush darajasining pasayishi, banklarning vakillik hisobvarag‘idagi tasodifan 

yuzaga keladigan mablag*laming taqchilligi, uzoq muddatli resurslar bazasi 

barqarorligining susayishi kabi inuammoli vaziyatlarga olib keladi.

Mazkur muammoli vaziyatlar ilg4or xorijiy tajribada qo‘llaniladigan pul-kredit 

siyosati instrumentlarini joriy etish asosida tijorat banklarining likvidliligini 

baholash va tartibga solishning ilmiy-uslubiy asoslarini takomillashtirish

1 https://www.imf.ori> ma’lumotlari.
2 0 ‘zbekis(on Respublikasi Prezidentining 2017 yil 7 fevraldagi “0 ‘zbekiston Respublikasini yanada rivojlantirish
bo‘yicha Harakatlar strategiyasi to*g‘risida,,gi PF-4947-sonli Farmoni.

https://www.imf.ori

